
Pamódi ki N debe konsidera faze un izami forensi y rekolha di próva?
· Duranti izami forensi, SANE/Prufisional di saúdi ta dukumenta bu dinúnsia di agreson y kualker informason fíziku, y el ta faze rekolha di próvas ki pode sta prizenti dipos di agreson seksual.  Kes próva la pode ser uzadu nun invistigason pulisial. 
N ten ki dinunsia nha agreson na pulísia pa N pode faze un izami forensi y rekolha di próva?
· Nau — bo ki ta disidi si bu ta faze dinúnsia na pulísia, y bu pode faze un izami forensi y rekolha di próva, mésmu si bu ka ten sertéza di kuzê ki bu ta disidi. 
· Tanbe, bu ten opson di dinunsia na pulísia sén resebe asisténsia médiku ô sén faze un izami forensi/rekolha di próva.
Kuzê ki N debe spéra duranti prusésu di izami forensi y rekolha di próva?
· Bu ta fazedu alguns pergunta sobri kel agreson, pa SANE/Prufisional di saúdi pode rikumenda prósimus pasu.
· Prusésu di rekolha di próva ta involve utilizason di un “kit” di rekolha, y el é un séri di pasus duranti izami forensi pa faze rekolha di próvas di diferentis párti di bu korpu. Kel-li pode inklui rekolha di amóstras, ku kotoneti, na pártis di bu korpu. Si bu tene firimentus fíziku, fotografias pode ser un párti opsional di rekolha di próva.
· Tanbe, es pode pidi-u pa bu intrega bu ropa, si ropa tiver próva di agreson seksual. N’es kazu, bu ta dadu otu ropa pa bu bisti.
· Kel izami pode dura alguns óra, pa sertifika ma bu ta rispondedu tudu pergunta, ma ta tratadu tudu bus nisisidadi médiku, y ma próva ta rekolhedu y ta prizervadu adekuadamenti.  

Ki kontrolu N ta tene duranti un izami forensi?
Bo ki ta skodje kuzê ki ta fazedu. Bu ka ten obrigason di faze ninhun párti di izami ki bu ka ta xinti avontadi. SANE/Prufisional di saúdi ta splika tudu pasu di izami, y bu pode aseita ô rikuza kualker párti na kualker mumentu. Si bu kumesa ta faze izami, y bu disidi na faze un pauza ô na pára, ka ten prubléma.
Kuzê ki ta kontise ku próva?
· Si bu disidi na dinunsia bu agreson na pulísia, bu kit di próva ta transportadu pa un laboratóriu di krimi, y la es ta analiza-l.
	
· Si bu disidi na KA dinunsia bu agreson na pulísia, bu kit di próva ta transportadu pa un lokal siguru, má el ka ta analizadu. El ta guardadu duranti peluménus 15 anu. Si más tardi bu disidi na dinunsia na pulísia, tudu bu próva ta analizadu.
· Si bu tiver un kit di próva konkluídu, bu ta dadu informason pa djuda-u lokaliza bu kit — indipendentimenti si bu dinunsia ô nau bu agreson na pulísia. 

Bu pode atxa Más Informason sobri Prugrama di Infermerus/as Izaminadoris/as di Agreson Seksual (SANE) di MA, lisin:  mass.gov/sane

